
রবীন্দ্র-রচনাবলী
ఏవి
তার অন্ত নাই গো যে আনন্দে গড়া আমার অঙ্গ ।
তার অণু-পরমাণু পেল কত আলোর সঙ্গ ।
ও তার অন্ত নাই গো নাই । তারে মোহন-মন্ত্র দিয়ে গেছে কত ফুলের গন্ধ । তারে দোলা দিয়ে জুলিয়ে গেছে কত ঢেউয়ের ছন্দ। ।
ও তার অস্ত নাই গো নাই।
আছে কত স্বরের সোহাগ যে তার স্তরে স্তরে লগ্ন সে যে কত রঙের রসধারায় কতই হল মগ্ন ।
ও তার অন্ত নাই গো নাই । কত শুকতারা যে স্বপ্নে তাহার রেখে গেছে স্পর্শ। কত বসন্ত যে ঢেলেছে তার অকারণের হর্ষ।
ও তার অস্ত নাই গো নাই ।
সে যে প্রাণ পেয়েছে পান করে যুগ-যুগাস্তরের স্তন্ত ভুবন কত তীৰ্থজলের ধারায় করেছে তায় ধন্ত ।
ও তার অন্ত নাই গো নাই । সে যে সঙ্গিনী মোর আমারে সে দিয়েছে বরমাল্য । আমি ধন্য, সে মোর অঙ্গনে যে কত প্রদীপ জ্বালল।
ও তার অন্ত নাই গো নাই । শাস্তিনিকেতন
৫ বৈশাখ ১৩২১
У о о
তুমি আমার আঙিনাতে ফুটিয়ে রাখ ফুল। আমার আনাগোনার পথখানি হয় সৌরভে আকুল ।
ওগো ওই তোমারি ফুল।
ওরা আমার হৃদয়পানে মুখ তুলে ষে থাকে। ওরা তোমার মুখের ডাক নিয়ে যে আমারি নাম ডাকে।
ওগো ওই তোমারি ফুল। .

		 এই পাতা শেষ সম্পাদিত হয়েছে ১৫:২৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

